
Pou Piblikasyon Imedyat: 1 me 2013 

GOUVÈNÈ CUOMO PIBLIYE PLIZYÈ MILYON DOSYE ADISYONÈL SOU OPEN.NY.GOV 

Nouvo Seksyon “Transparans” lan Prezante Finansman Kanpay, Lobbying, Anrejistreman Avoka, 

Otorite Piblik, ak Enfòmasyon nan Bidjè  

 

Gouvènè Andrew M. Cuomo jodi a pibliye plizyè milyon dosye adisyonèl ki soti nan anpil ajans 

gouvenmantal sou nouvo sitwèb pou transparans enfòmasyon konplè New York, Open.ny.gov, ki te 

lanse nan debi ane a pou bay yon aksè inik, agreyab pou jwenn enfòmasyon ki soti nan eta a, lokalite yo, 

ak gouvenman federal la. 

 

Enfòmasyon yo ki parèt sou yon nouvo Seksyon “Transparency” sou sitwèb la se: dosye kontribisyon ak 

depans nan kanpay ki soti nan Konsèy Elektoral Eta New York depi 1999; Dosye lobbying ak mezi 

aplikasyon Eta New York ki soti nan Joint Commission on Public Ethics; anrejistreman avoka depi 1898 ki 

soti nan Office of Court Administration; anyè telefòn anplwaye Eta New York; ak enfòmasyon sou otorite 

piblik ki soti nan Authorities Budget Office. 

 

“Depi lansman Open.ny.gov, nou kontinye ajoute enfòmasyon presye pou Nouyòkè pou ogmante 

transparans ak pi byen konprann gouvenman yo,” te deklare Gouvènè Cuomo. “Jodi a, nou ajoute plizyè 

milyon dosye sou finansman kanpay, lobbying, aplikasyon mezi etik, bidjè eta a, ak lòt enfòmasyon ki 

gen pou wè ak entegrite piblik. Se yon lòt egzanp sou kijan Eta a ap itilize teknoloji pou rekonekte 

popilasyon ak gouvenman – bay elektè plis pouvwa, ranfòse demokrasi nou an epi ankouraje 

transparans ak obligasyon pou rann kont nan Empire State la.” 

 

Avèk anons jodi a, Open.ny.gov kounye a gen gwo mas enfòmasyon adisyonèl  moun ka chèche ak mo 

kle, ki kwaze ak lòt seri done piblik, telechaje pou analiz, epi sou fòm graf, kat oubyen tablo ak zouti ki 

disponib sou tout sitwèb la. 

 

Men enfòmasyon ki pibliye sou Open.ny.gov pibliye jodi a:  

 

• Kontribisyon, Depans, ak Komite pou Kanpay: Plis pase sèt milyon dosye kontribisyon ak depans pou 

kanpay depi ane 1999, ansanm ak yon lis konplè komite kandida ki anrejistre nan Konsèy elektoral la;  

• Lobbying: Piblikasyon konpè enfòmasyon ki soti nan rapò lobbying sou sis ane ki sot pase yo jan sa 

obligatwa dapre lwa Eta New York eki soti nan men lobbyist, kliyan, ak kòporasyon piblik. Enfòmasyon 

yo konsènen idantite lobbyist ak kliyan, depans ak konpansasyon pou lobbying ak sijè lobby a. Sit la gen 

ladan tou enfòmasyon ki fèk obligatwa dapre Public Integrity Reform Act of 2011 lan sou  sous 

finansman kliyan ak relasyon komèsyal  lobbyist- ak  kliyan ki fèt pou siyale, jan li rapòte bay Joint 

Commission on Public Ethics la, plis enfòmasyon sou debousman lajan piblik pou lobby; 

• Anrejistreman Avoka:  Enfòmasyon enrejistreman avoka Eta Nw York, san bliye dat admisyon, stati 

aktyèl (i.e., anrejistre, radye, mouri, etc.), ak lòt enfòmasyon piblik sou tout avoka anrejistre nan Eta 

New York, ak tou avoka ki otorize pou pratike dwa depi ane 1898; ak 

• Veto Bidjetè: Pou ogmante pi plis transparans nan pwosesis bidjè Eta New York la, sit la bay kounye a 

enfòmasyon sou veto bidjetè nan bidjè aktyèl la. Apre adopsyon bidjè 2013-14 la, Gouvènè Cuomo te 

apoze veto li sou 202 ribrik lejislati a te ajoute.  Enfòmasyon sou veto sa yo moun ka chèche, telechaje, 

disponib kounye a, san bliye jistifikasyon pou chak ribrik.  

 

Kounye a Open.ny.gov gen enfomasyon sou aktivite egzekisyon  Joint Commission on Public Ethics ak sa 

ki te la anvan yo te pran depi lane 2008 ak sa  New York State Office of the Inspector General te pran 

depi lane 2010; yon nouvo lis otorite piblik entegre jan Authorities Budget Office idantifye yo; ak yon 

anyè anplwaye gouvenman nan Eta New York, ak nimewo telefon biwo yo. 

 

“Piblik la mande pou gouvenman pi transparan epi gen plis obligasyon pou l rann kont,” te deklare Brian 

Digman, Prensipal responsab Enfòmasyon Eta New York. “Nou pran oserye anpil wòl teknoloji ka jwe 

nan bay enfòmasyon ak kreye nouvo wout pou angajman sitwayen, epi nap sèvi ak Open.ny.gov pou 

reyalize objektif sa yo.”  

 

Open.ny.gov se yon nouvo sitwèb transparans enfòmasyon konplè ki te lanse pandan Sunshine Week 

nan dat 11 mas 2013, ki bay  – pou premye fwa – yon aksè inik, agreyab pou jwenn enfòmasyon ki soti 

nan ajans eta, lokalite, ak gouvenman federal yo. Open.ny.gov bay enfòmasyon gouvenmantal, san bliye 

enfòmasyon sou devlopman ekonomik, rekreyasyon, sante ak sèvis piblik, ki pèmèt chèchè, sitwayen, 

biznis, ak kominote teknoloji fasilman chèche, eksplore, pataje epi mete enfòmasyon yo sou fòm kat. 

 

Ekspansyon Open.ny.gov jodi a se dènye etap nan “Open New York,” an inisyativ ki te prezante nan 

diksou Gouvènè sou Sitiyasyon Eta a 2013 la pou ka pèmèt itilize teknoloji pou ankouraje transparans, 

ogmante pèfòmans gouvenman, epi amelyore angajman sitwayen. Gouvènè Cuomo te lanse tou 

OpenBudget.ny.gov ane anrapò ak Diskou sou Bidjè Ekzekitif la nan dat 22 janvye 2013, nan kad Open 

New York.  

 

Dick Dadey, Direktè Egzekitif Citizens Union, te di konsa, “Se ekstraòdinè pou wè yo ajoute anpil nouvo 

enfòmasyon Citizens Union te sijere eki gen pou wè ak onètete piblik nan pòtay tou louvri eta a. Tip 

enfòmasyon patikilye sa yo montre kijan enfòmasyon pote nan yon mannyè siyifikatif pi gwo 

transparans ak pi byen garanti obligasyon gouvenman eta a genyen pou l rann kont bay Nouyòkè. Nouvo 

seri enfòmasyon sa yo pèmèt Nouyòkè swiv lajan an epi egzamine aktivite sila yo kap entèaji ak 

gouvenman.” 

Robert Freeman, Direktè Egzekitif Committee on Open Government, te di konsa, “Adisyon enfòmasyon 

sa yo nan fòma Open NY la pèmèt piblik la konnen plis pase anvan sou sous enfliyans ki gen pou wè ak 

lejislati a ak pwosesis pou pran desizyon yo.”  

 

John Kaehny, Direktè Egzekitif, Reinvent Albany, te di konsa, “Bay Gouvènè Cuomo kredi pou itilizasyon 

sitwèb tou louvri ak puisan eta a, Open NY, pou rann li pi fasil pou Nouyòkè jwenn epi sèvi ak richès 

enfòmasyon eta a. Seri enfòmasyon sou seri enfòmasyon, Open NY ap bay Nouyòkè yon imaj pi konplè 

sou kijan gouvenman nou an ap travay.” 

 

Tim Hoefer, Direktè, Empire Center for New York State Policy, te di konsa, “Angajman Gouvènè a pou 

jwenn plis, pi bon enfòmasyon ki pibliye nan yon mannyè pwoaktif  bay ankourajman. Tank divès 

enfòmasyon ap pibliye, tank otorite nou yo ap vin pi responsab, kidonk  dirije pi byen ak plis efikasite.” 

